
նախագահ Անելի Էնոքսոնին եւ խմբի անդամ Ֆրեդերիկ Մալմին: Պատվիրակությանն ու­
ղեկցում էին Ա ժ պատգամավոր Արամ Սաֆարյանր, Շվեդիայում ՀՀ արտակարգ եւ լիա­
զոր դեսպան Արա Այվազյանր եւ շվեդահայ համայնքների համադրող կենտրոնի խոսնակ 
Վահագն Ավետյանր:

Հանդիպման րնթացքում Վեհափառ Հայրապետր, ի դեմս Անելի Էնոքսոնի եւ Ֆրեդե­
րիկ Մալմի, երախտագիտություն հայտնեց Շվեդիայի Խորհրդարանին հայոց ցեղասպա- 
նությունր դատապարտող բանաձեւի րնդունման, ցուցաբերված արի եւ մարդասեր ոգու 
համար' վստահություն հայտնելով, որ մարդկային կյանքում այսօր էլ տեղ գտնող ոճիրնե­
րից ու ողբերգություններից աշխարհր կարող է զերծ մնալ միայն նման մարդասեր մարդ­
կանց եւ երկրների շնորհիվ: «Այս նվիրական օրերին մեծ մխիթարություն է մեր կողքին ունե­
նալ հայոց բյուրավոր նահատակներին իրենց հարգանքր մատուցող աղոթակից օտարազ­
գի բարեկամների», - իր խոսքում նշեց Ամենայն Հայոց Կաթողիկոսր' բերելով իր աղոթքն 
ու բարեմաղթանքներր, որ Տերր պահի ու պահպանի Շվեդիան ու նրա ժողովրդին սիրո, 
առաջրնթացի եւ բարօրության մեջ: Վեհափառ Հայրապետր կարեւորեց նաեւ երկու երկր­
ների միջեւ ձեւավորված բարեկամական սերտ հարաբերություններր եւ փոխադարձ այցե- 
լություններր, որոնք առավել մեկտեղելու են ջանքերր հանուն խաղաղ, արդար աշխարհի 
կայացման:

Շվեդ պատգամավորներր խորին շնորհակալություն հայտնեցին րնդունելության հա­
մար' կիսելով իրենց ջերմ զգացողություններր Հայաստանում եւ մասնավորապես Մայր 
Աթոռում գտնվելու համար:

ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ ՊՈՏՍԴԱՄԻ ՅՈ- 
ՀԱՆՆԵՍ ԼԵՓՍԻՈՒՍԻ ՏՈՒՆ-ԹԱՆԳԱՐԱՆԻ ՏՆՕՐԵՆԻՆ

Ապրիլի 27-ին, Մայր Աթոռ Սուրբ Էջմիածնում, Ն.Ս.Օ.Տ.Տ. Գարեգին Բ Ծայրագույն 
Պատրիարք եւ Ամենայն Հայոց Կաթողիկոսն րնդունեց Պոտսդամում բացվող Յոհաննես 
Լեփսիուսի տուն-թանգարանի տնօրեն Հանս Ուլրիխ Շուլցի գյխավորած պատվիրակութ- 
յա նր:

Ողջունելով պատվիրակութլան այցր Մայր Աթոռ Սուրբ Էջմիածին' Նորին Սրբութ­
յունն իր օրհնությունն ու գնահատանքր բերեց հյուրերին, որ շարունակում են պրոֆ. Հերման 
Հոլցի աշխատանքդ՜ ի հավերժացումն Հայ դատի պաշտպան, մեծ հումանիստ Յոհաննես 
Լեփսիուսի հիշատակի:

Հյուրերն ուրախությամբ տեղեկացրեցին Նորին Սրբությանր, որ Լեփսիուսի տուն- 
թանգարանի բացումր կկատարվի առաջիկա մայիսի 2-ին:



12 էՏՄԻԱԾԻՆ 2011 Դ

Վեհափառ Հայրապետր մաղթեց, որ Աստված աշխարհր զերծ պահի այնպիսի եղեռ­
նագործություններից, որ տեսավ հայ ժողովուրդր անցյալ դարասկզբին:

Հանդիպման ավարտին Ամենայն Հայոց Կաթողիկոսր պատասխանեց ներկաների 
հարցերին, որոնք վերաբերում էին Հայ Առաքելական Եկեղեցու գործունեությանր, միջեկե- 
ղեցական հարաբերություններին:

ՄԱՑՐ ԱԹՈՌ ՍՈՒՐԲ էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ԵՒՐՈՊԱԿԱՆ ԽՈՐՀՐԴԱՐԱՆՈՒՄ ԵԺԿ ՓՈԽՆԱԽԱԳԱՀԻՆ

Ապրիլի 27-ին, Մայր Աթոռ Սուրբ էջմիածնում, Ն.Ս.Օ.Տ.Տ. Գարեգին Բ Ծայրագույն 
Պատրիարք եւ Ամենայն Հայոց Կաթողիկոսն րնդունեց Եւրոպական խորհրդարանում Եւ­
րոպական ժողովրդական կուսակցության խմբի փոխնախագահ Խայիմ Մայոր Օրեխային: 

Նորին Սրբությունր գոհունակություն հայտնեց Եւրամիության կառույցների եւ ՀՀ իշ­
խանությունների միջեւ ձեւավորված կապերի եւ համագործակցության առնչությամբ: Ապա 
անդրադարձ կատարվեց ներկայիս կյանքի մարտահրավերներին եւ դրանց լուծման ուղի­
ներին: Այս առնչությամբ Վեհափառ Հայրապետր նշեց, որ համաշխարհայնացման գոր- 
ծրնթացներր, տարբեր օտարամուտ երեւույթներ խաթարում են հասարակության հոգեւոր 
առողջ րնկալումներր եւ կյանքր, որ դարեր շարունակ խարսխված է եղել քրիստոնեական 
արժեքների վրա: Ամենայն Հայոց Հայրապետր հաստատեց, որ միայն ամուր հոգեւոր-բա- 
րոյական արժեհամակարգի ձեւավորմամբ հնարավոր կլինի հաղթահարել բոլոր տեսակի 
մարտահրավերներն ու դժվարություններր:

Իր հերթին Խ.Մ. Օրեխան խոսեց Եւրոպայում ավանդական արժեքների վերականգն­
ման անհրաժեշտության մասին' նշելով, որ Քրիստոնեական Եկեղեցու հոգեւոր առաջնորդ- 
ներր մեծ դեր ունեն Եւրոպայի կյանքում քրիստոնեական արժեքներր վերստին ներկայութ­
յուն դարձնելու գործում: Այս առումով պրն. Օրեխան մեծապես կարեւորեց Եկեղեցիների 
միջեւ երկխոսությունր:

Հանդիպման րնթացքում խոսվեց նաեւ համայնքային կյանքի, քրիստոնեական 
դաստիարակության կարեւորության մասին:

Վերջում Ամենայն Հայոց Կաթողիկոսն իր օրհնությունն ու գնահատանքր բերեց Եւրո­
պական խորհրդարանում Եւրոպական ժողովրդական կուսակցության խմբի փոխնախա­
գահ Օրեխային' հոգեւոր-բարոյական արժեքների պաշտպանության եւ պահպանության 
գործում ցուցաբերած իր նախանձախնդրության եւ ջանքերի համար:

ՄԱՑՐ ԱԹՈՌ ՍՈՒՐԲ էՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ


